
20,000 Program
Jualan Rahmah
MADANI disasar
hingga akhir tahun

Putrajaya: Kementerian Per-
dagangan Dalam Negeri dan
Kos Sara Hidup (KPDN) me-
nyasarkan pelaksanaan seba-
nyak 20,000 siri Program Jualan
Rahmah MADANI (PJRM) di
seluruh negara sepanjang tahun
1mi.

Menterinya, Datuk Armizan
Mohd Ali, berkata ia susulan
pengumuman peruntukan tam-
bahan sebanyak RM300 juta oleh
Perdana Menteri, Datuk Seri
Anwar Ibrahim, kelmarin.

Beliau berkata, peningkatan
daripada 12,441 program yang
diadakan setakat ini adalah satu
daripada tiga elemen penambah-
baikan utama yang akan dilak-

sanakan.

Katanya, kekerapan pelak-
sanaan PJRM di seluruh nega-
ra itu membabitkan semua 222
kawasan Parlimen dan 600 ka-
wasan Dewan Undangan Nege-
ri (DUN) dan 40 zon di Wilayah
Persekutuan.

“KPDN amat mengalu-alukan
dan menghargai pengumuman
inisiatif dan ikhtiar yang di-
umumkan Perdana Menteri se-
malam (kelmarin).

“Inisiatif yang diumumkan
ini terkait secara langsung den-
gan agenda kita untuk menanga-
ni isu kos sara hidup,” katanya
selepas melawat PJRM yang di-
adakan di pekarangan KPDN di

N A

sini, semalam.

Armizan berkata, elemen ke-
dua yang akan dilaksanakan
ialah untuk meningkatkan jenis
Unit Penyimpanan Stok (SKU)
dalam setiap PJRM, sekurang-
kurangnya 30 item dan boleh
mencecah sehingga 50 jenis ba-
rang, bergantung kepada lokasi.

Ketika ini, PJRM dilaksana-
kan melalui tiga cara iaitu di
lokasi dalam bangunan, di luar

bangunan dan juga secara ber-

gerak.
Beliau berkata, ia akan mem-
babitkan pelbagai barangan

basah dan kering, sekali gus
memperbanyakkan pilihan un-
tuk rakyat yang membuat pem-
belian.

“Yang ketiga ialah untuk me-
ningkatkan kerjasama dengan
rakan strategik pada peringkat
peruncitan. Kita tidak boleh

(Foto FB Armizan)

bergerak sendirian dan seperti
sebelum ini, kalau kita lihat da-
lam siri PJRM hari ini juga kita
bekerjasama dengan rangkaian
sektor peruncitan yang ada.

“Kita akan tingkatkan de-
ngan peruntukan tambahan ini
dan dalam tempoh dari Ogos
hinggalah Disember, kita perlu
menghabiskan peruntukan itu
untuk dimanfaatkan oleh rak-
yat,” katanya.

OPERASI MEGA BERSEPADU

Kompaun 3 premis,
empat kena sita

Kota Bharu: Tiga premis
dikompaun  manakala
empat lagi disita selepas
dikesan gagal mematuhi
peraturan di bawah Akta
Kawalan Produk Merokok
Demi Kesihatan Awam
2024 pada Isnin lalu.
Kementerian Perdaga-
ngan Dalam Negeri dan
Kos Sara Hidup (KPDN)
Kelantan memaklum tin-
dakan itu dilakukan me-
nerusi Operasi Mega Ber-
sepadu  Penguatkuasaan
bersama beberapa agensi
penguat kuasa di Kota Bha-
ru dan Kubang Kerian.
“Pemeriksaan mem-
beri tumpuan premis
perniagaan rokok elek-
tronik atau vape, khusus
dalam aspek pematuhan
di bawah Akta Kawalan
Produk Merokok Demi
Kesihatan Awam 2024
(Akta 852) serta un-
dang-undang lain dikuat-
kuasakan agensi itu.
“Melalui operasi ini,
hampir semua premis

runcit diperiksa mem-
pamerkan tanda harga
dengan jelas serta meng-
gunakan alat timbang
yang telah ditentusah.
Namun, tiga premis di-
dapati gagal mematuhi
peraturan itu dan dike-
nakan tindakan kom-
paun di bawah perunda-
ngan sedia ada,” katanya.

Operasi itu turut diser-
tai Kementerian Kesiha-
tan (KKM), Polis Diraja
Malaysia Jabatan Kastam,
Majlis Perbandaran Kota
Bharu (MPKB-BRI) serta
Lembaga Kenaf dan Tem-
bakau Negara.

Dalam perkembangan
sama, KKM mengambil
tindakan terhadap pre-
mis mempromosi pen-
jualan vape secara terbu-
ka kepada orang awam.

KPDN memaklumkan
MPKB-BRI menyita pel-
bagai perisa dan vape di
empat premis beroperasi
tanpa lesen serta tanpa

kebenaran.

KPDN to roll out three key improvements
to PJRM 2025 with additional allocation

PUTRAJAYA: The Ministry of Mohd Alisaid the enhancements constituencies, 600 state
Domestic Trade and Cost of involve increasing the constituencies, and 40 zones in
Living (KPDN) will implement frequency of sales nationwide, the Federal Territories.

three key improvements to expanding the number of ‘As of July 22 a total of
the MADANI Rahmah Sales stock-keeping units and 12441 PJRM series have been
Programme  (PJRM) 2025 onboarding more strategicretail implemented nationwide,” he

following the government's partners. told reporters after inspecting
announcement of an additional "KPDN is targeting 20,000 a PIJRM event held at the
RM300 million allocation. PJRM seriesnationwidethisyear, ministry on Thursday. —

Minister Datuk Armizan covering all 222 parliamentary Bernama

